
Phendula umbuzo owodwa kuphela.  Impendulo yakho igxile okungenani emisebenzini emibili 
ethethwe emibhalweni esengxenyeni yesithathu uyifundile.  Chathanisa ufanise lemisibenzi 
empendulweni yakho.  Izimpendulo ezingagxilile okungenani emisebenzini emibili kwimisebenzi 
engxenyeni sesithathu ngeke zizuze amaphuzu aphakeme.

Umdlalo wetshatshalazini

1. “Phakathi komdlalo, umlobi usisa kumhlaba awubumbileyo ukuzwe abafundi bazwisise.”  
Usebenzisa imisebenzi engaba mibili oyifundileyo, hlaziya uphinde uchathanise ukuthi abalobi 
abatshiyeneyo badonsela njani abafundi kumhlaba abazibumbeleyo.

2. Imidlalo eminengi ikhuluma ngezombangazwe kumbe ikhuluma ngokuhle lokubi kuzulu.  Lokhu 
kuvezwa njani kumidlalo engaba mibili oyifundileyo njalo abalobi bakuveza njani?

3. Eminye imidlalo isebenzisa umuntu olanda indaba kumbe abantu abalandisa indaba, kuthi eminye 
idinga ukuthi abafunda umdlalo bazitholele okumayelana lezehlakalo.  Ukubakhona kumbe 
ukungabi khona kolandisa kukuncede njani kumbe kukwenqabele njani ukuthi uthole okutshiwoyo 
kumidlalo engaba mibili oyifundileyo.

Izinkondlo

4. Kunkondlo, ukukhangelisiswa kumbe ukuchazwa komuntu, into kumbe indawo kulakho ukuvezwa 
kakuhle okwenza umfundi abone kuhle lezizinto.  Tshengisa ukuthi imbongi ezingaba mbili 
ozifundileyo zethula njani lokhu ngedlela esuthisayo.

5. Ukuvezwa kwemfanekiso kunkondlo (okunjengokuhlelwa kwezitanza, ubude bemizila…) yingxenye 
yendlela imbongi ezisebenzisayo ukuphuma lengcazelo enkondlweni zabo.  Xoxa ukuthi imbongi 
ezingaba mbili ozifundileyo zisebenzisa njani imifanekiso ekuphumeni lengcazelo enkondlweni 
zabo. 

6. Usebenzisa inkondlo zembongi ezingaba mbili, chathanisa ufanise wehlukanisa izwi lenkondlo.  
Umlingisi uyazwakala yini kumbe uthule enkondlweni, njalo lokhu kukuncedisa njani ekubaleni 
lokuzwisisa kwakho inkondlo.

Izindaba zobala

7. Ukusetshenziswa kwabalingiswa abamela imibono ethile kujayelekile kumisebenzi eminengi.  
Chathanisa indlela abalobi abangaba babili obafundileyo abasebenzise ngayo indlela le njalo 
lokuphumelela kwayo.

8. Chathanisa ukuthuthuka, ukusetshenziswa kanye lempumela yesingeniso esihle kumbe isiphetho 
esihle kumisebenzi engaba mibili oyifundileyo.

9. Yiwuphi umsebenzi yezinto ezitshiyeneyo lezifananayo kumisebenzi yokuzibumbela?  Hlaziya 
umsebenzi wayo engwalweni zabalobi abangaba babili ozifundileyo.

Izindaba ezingewona ubala

10. Chathanisa ufanise wehlukanise indlela abalobi abangaba babili obafundileyo abazisebenzisileyo 
ukwenza umfundi abone imiqondo eyethuliweyo.

11. Imisebenzi eminengi engaso yokuzibumbela ivezela umphakathi lezo zinto abanye abantu 
abakhetha ukuzigcina ziyimfihlo.  Usebenzisa imisebenzi engaba mibili oyifundileyo, chathanisa 
ufanise wehlukanise indlela ezisetshenzisiweyo ukwethula indaba eziyimfihlo njalo yiphi impumela 
edalwayo.

12. Okunengi kuzayeyama emsebenzini kuzinto lezo umlobi azikhethileyo ukuzigcizelela.  Usebenzisa 
imisebenzi engaba mibili oyifundileyo, cabanga utshengisa izinto eziqukethiweyo abalobi 
abazivezayo kanye lokuthi yiphi impumela.

